
texnologiyasi, sinf jamoasini differensiallash texnologiyasi, ta’limda axborot kommunikatsion 

texnologiyalarni qoʻllash texnologiyasi, hamkorlikdoʻqitish texnologiyasi va boshqalar.  

Yurtimizda ijtimoiy-iqtisodiy rivojlanish natijasida maktablarning moddiy-texnik bazasining 

yaxshilanishiga, elektron ta’lim joriy qilinishiga erishilmoqda. Bu esa ta’limda axborot kommunikatsion 

texnologiyalarning joriy qilinishi, koʻplab elektron resurslarning yaratilishi natijasida oʻquvchilarning 

bilim olish imkoniyati bir necha marotaba oshdi. Bolalar endilikda ortiqcha vaqt va kuch sarflamay 

ma’lumotlarni Internet tarmogʻidan va elektron resurslardanoʻzi izlab topishi, qayta ishlashi mumkin. 

Elektron ta’lim - Internet texnologiyalari, elektron kutubxonalar, oʻquv metodik multimedia 

materiallardan foydalanishni oʻz ichiga olgan ta’lim tizimi. Elektron ta’lim tizimi oʻqituvchi va oʻquvchi 

uchun birdek qulay tizim boʻlib, foydalanuvchiningoʻz ustida ishlashi, oʻzini tekshirishi uchun qulay 

tizimdir [2].  

Bolalarda fonetik, orfografik, leksik kompetensiyalarni takomillashtirishda imlo, izohli lugʻatlardan 

foydalanish eng qulay va samarali usuldir. Ona tili ta’limida lugʻatlardan foydalanishoʻquvchilarning 

imlo savodxonligini oshiradi, nutqini yangi leksikalar bilan boyitib boradi. Soʻnggi yillarda 

oʻrganuvchilarga qulaylik yaratish maqsadida electron lugʻatlar ham yaratilmoqda. 

Elektron lugʻat – qattiq diskda saqlanadigan yoki Internet tarmogʻida joylashtirilgan maxsus 

tayyorlangan lugʻat. Elektron lugʻatlarning afzalligi shundaki, u qulay qidiruv tizimi va katta hajmga ega 

[2]. Elektron lugʻatlar foydalanish uchun juda qulay boʻlib, u oʻquvchilarda orfografik, leksik 

kompetensiyalarni takomillashtirishda yaqindan yordam beradi. Bundan tashqari oʻquvchilar elektron 

lugʻatlardan istalgan paytda mustaqil foydalanishlari mumkin. Oʻquvchilar oʻzlari mustaqil ravishda turli 

xil topshiriqlarni bajarishlari, oʻzlarini tekshirib koʻrishlari mumkin.  

Oʻquvchilarni elektron lugʻatlardan foydalanishga oʻrgatish uchun ularda dastlab lugʻat bilan 

ishlash malakalarini shakllantirish, kompyuter savodxonligini oʻrgatish lozim boʻladi.  

Elektron ta’limning yana bir koʻrinishi kompyuter multimedia taqdimotidir. Kompyuter multimedia 

taqdimoti Power Point kompyuter dasturi yordamida yaratilgan maxsus oʻquv multimedia materiallari 

boʻlib, uning yordamida oʻquvchilar bilan interfaol muloqot ta’minlanadi [2]. Shunga koʻra 

mulimedianing uchta turini farqlash mumkin.  

Ona tili darslarida tillarni oʻqitish uchun yaratilgan maxsus kompyuter oʻquv kurslaridan 

foydalanish mumkin. Bunda talaffuzni yaxshilash uchun mashqlar, leksik va grammatik xususiyatdagi 

yozma vazifalar, turli xil soʻz oʻyinlari mavjud. Bunday multimedia vositalaroʻquvchilarning fonetik, 

leksik, grammatik kompetentligini oshirishga xizmat qiladi.  

Ona tili darslarida zamonaviy ta’lim texnologiyalarini tatbiq qilish, turli xiloʻquv vositalarini 

yaratish, bolalarning oʻzbek tilini har tomonlama chuqur oʻrganishlariga xizmat qiladi. Dars va darsdan 

tashqari mashgʻulotlarda elektron ta’lim resurslaridan oʻrinli foydalanish oʻquvchilarning lingvistik 

kompetentligini oshiradi, ularning imloviy savodxonligi bilan bir qatorda kompyuter va internet 

tarmogʻidan foydalanish koʻnikmlarini ham shakllantiradi.  

Annotatsiya. Ushbu maqolada boshlangʻich sinf ona tili darsliklaridagi didaktik materiallarni 

yaratish va ularni takomillashtirish haqida soʻz yuritilgan.  

Abstract. The article discusses the issues of creating and improving didactic materials in textbooks 

Boshlangʻich ta’lim jarayonini samarali tashkil etish, oʻquvchilarning bilish faolligini oshirish 

bevosita foydalaniladigan didaktik materiallar mazmuni va tuzilishiga bogʻliq. 

V.V.Kraevskiy “didaktik materiali” tushunchasini nazariy jihatdan tahlil qilishga alohida ahamiyat 

qaratadi. U didaktik materialni ma’lumot mazmunining eng soʻnggi darajasi, didaktik loyihalashning eng 

keyingi bosqichi sifatida sharhlaydi, xususan, “Didaktik material oʻquv kursining (bu yerda oʻquv 

predmeti koʻzda tutilgan) elementi boʻlib, ta’limni loyihalash faoliyatining vositasi va tarkibiy qismi 

funksiyalarini bajaradi”. 

V.V.Krayevskiyning yozishicha, didaktik material oʻquv kursining tarkibiy qismi boʻlib, unda 

pedagogik faoliyatning me’yoriy sohasi aks etadi. Didaktik material oʻqitish faoliyatining ikki xil nuqtayi 

nazarini yoritib, ikki xil ish bajaradi: ta’lim vositasi; oʻqitish faoliyati loyihasi. 

Didaktik materiallar - bu biror bir koʻrinishda ifodalangan bilimni taqdim qilishdir. Umumiy qilib 

didaktik materiallar deganda, bilish jarayonida pedagogik jihatdan ishlov berilgan va tizimga solingan 

maqsadli vazifalar toʻplamini tushunish mumkin. 

Boshlangʻich ta’limga oid didaktik materialning ta’lim jarayoniga qadar boʻlgan holati darslik 

muallifining pedagogik layoqatiga, uning ta’lim jarayoni mohiyatini bilishiga, ma’lumot mazmuniga 

pedagogik ishlov berish va didaktik loyihalash sohasidagi mahoratiga bogʻliq. 

Boshlangʻich ta’limga taalluqli didaktik materialning ikkilamchi loyihalari dars loyihasi, 

koʻrgazmali qurollar (tabiiy materiallar, illyustrastiya, chizma, audio va video materiallar), oʻquv 

topshiriqlari tizimi (test topshiriqlar, oʻyin topshiriqlari, tarqatma materiallar toʻplamlari)dan iborat 

boʻlib, ularga pedagogik jihatdan ishlov berilib, darslikdagi mavjud holatdan yangi holatga oʻtkaziladi. 

Didaktik materiallar tuzilmasini biz quyidagi sxema boʻyicha ifodaladik: 

 

Boshlangʻich ta’lim didaktik materialini umumlashtirish, umumiy qoida va qonuniyatlarga koʻra 
alohida misol, topshiriqlar asosida oydinlashtirish mualliflarning tajriba va mahoratlariga bogʻliq. 

Boshlangʻich ta’lim darsliklarining pedagogik ishlov berilgan eng kichik qismi didaktik material 
hisoblanadi. Didaktik material oʻquvchilarga moʻljallangan darsliklar, oʻquv qoʻllanmalari, kitoblar va 
boshqa materiallarda, oʻqituvchiga yordam beradigan metodik tavsiyalarda yoritiladi. 

Bizningcha, didaktik materiallar muayyan oʻquv fani mazmunini yorituvchi va maqsadini 
ifodalovchi, oʻquvchilarning oʻzlashtirishi uchun moslashtirilgan bilimlar tizimidan iborat. 

Oʻquv materiallari axborot manbasi boʻlib, boshlangʻich ta’lim jarayonini loyihalashda oʻquvchilar 
tomonidan oʻzlashtirishi uchun “moslashtiriladi”. 

Boshlangʻich ta’lim oʻquv materiallari oʻqituvchining shaxsiy yondashuviga muvofiq loyihalandi 
va mazkur loyiha asosida oʻrganiladigan mavzular oʻquvchilarga ma’lum ketma-ketlikda uzatiladi. 

Didaktik materiallarni loyihalash uni oʻrganish va mustahkamlash, takrorlash va amaliyotga tadbiq 
qilish, umumlashtirish va nazorat qilish jarayonlari bilan uzviy bogʻliq boʻlib ta’lim jarayonining 
samaradorligini taminlaydi. 

Soʻnggi yillarda hamdoʻstlik mamalakatlari olimlari bilan bir qatorda oʻzbek olimlari ham 
darsliklar va oʻquv materiallari yaratish muammosini tadbiq etishga alohida e’tibor qarata boshladilar. 
Chunonchi, D.Shodiyev, R.Safarova, va M.Rixsiyevalar tomonidan umumiy oʻrta ta’lim maktablari 
darsliklarini tekshirish va baholash mezonlar, maktab darsliklarining yangi avlodiga qoʻyiladigan 
talablarni ishlab chiqish borasida amaliy harakatlar olib borilgan boʻlsa, M.Maxmudov ta’limni didaktik 
loyihalash tamoyillari, oʻquv materiali va uning turli shakllarini loyihalash muammosini tadbiq etishga 
oid ilmiy tadqiqot ishlarini amalga oshirgan. 

Yuqorida nomlari qayd etilgan mualliflar tomonidan didaktik materiallarni takomillashtirishning 
umumiy jihatlari borasida nazariy va amaliy ahamiyatga ega boʻlgan qarashlar ilgari surilgan boʻlsada, 
ayni vaqtga qadar boshlangʻich ta’lim oʻquv fanlari boʻyicha yaratilgan darsliklar didaktik materiallarini 
takomillashtirishning didaktik jihatlari tadqiq etilmagan. 

Boshlangʻich ta’lim darsliklarida oʻz ifodasini topgan didaktik materialning asosiy hajmini DTS va 
oʻquv dasturlarida belgilangan me’yoriy bilimlar egallaydi. 

Boshlangʻich ta’lim darsliklaridagi didaktik materiallarni takomillashtirishning samarali usullarini 
ishlab chiqish, uzluksiz ta’lim tizimi uchun oʻquv adabiyotlarining yangi avlodini yaratish konsepsiyasi, 
davlat ta’lim standarti, oʻquv dasturi, darslik hamda oʻquv materiali orasidagi muvofiqlikni ta’minlashga 
jiddiy e’tibor berish, ular orasidagi uzviylikni ta’minlash, shuningdek, yoʻl qoʻyilgan kamchiliklarni 
aniqlash va oʻz vaqtida bartaraf etish zarur. 

Boshlangʻich ta’lim davlat ta’lim standarti oʻz mohiyatiga koʻra oʻquv dasturlari, darsliklar, 
qoʻllanmalar va boshqa hujjatlarni yaratish uchun asos boʻlib xizmat qiladi. 

Ayni paytda DTS asosidagi oʻquv dasturlarini takomillashtirish, ulardagi oʻquv materiallari uchun 
belgilanayotgan yuklamani oʻrganib chiqish asosida darsliklardagi ortiqcha takrorlashlarni bartaraf etish 
hamda muqobil va raqobatbardosh darsliklarni yaratishga alohida e’tibor berilmoqda. Zero, yagona oʻquv 
darsligi asosida boshlangʻich ta’lim jarayonini tashkil etish oʻquvchilar, xususan, materiallarni oʻrta va 
past darajada oʻzlashtiradigan oʻquvchilar uchun jiddiy qiyinchilik tugʻdiradi. Oʻquvchini mustaqil bilim 
olish malakalar bilan qurollantirish zaruriyati oʻquv materiallarini didaktik jihatdan maxsus ravishda 
qayta ishlashni taqozo qiladi. 

Darslikning didaktik tizimi vazifalari qat’iy belgilab berilmaydi, u oʻzgaruvchan, harakatchan 
boʻlib, ta’lim jarayonining dolzarbligi shuningdek, ta’lim turi, didaktik konstepstiya va oʻquv fani 
mazmuniga muvofiq tanlanadi. Darsliklarning funksional yuklamasini kamaytirish uning tarkibiy 
tuzilishini takomillashtirishni talab etadi. 

D.D.Zuyev maktab darsliklarini tarkibiy tuzilishi xususida fikr yuritar ekan, uning tarkibiy 
elementlari quyidagilar ekanligiga alohida urgʻu beradi: 

1. Matnlar: a) asosiy; b) qoʻshimcha; s) ilova. 

2. Matndan tashqari qismlar: a) oʻzlashtirish apparatini tashkil etish; b) tasvirlar; s) yoʻnaltiruvchi 
apparat. 

Muallifning fikricha, darsliklarning tarkibiy qismlari bir-biriga oʻzaro muvofiq holda tanlanadi. 
V.G.Beylinson oʻz izlanishlarida darsliklar oʻquv materiallarini loyihalash masalasini tadqiq etar 

ekan, unda yoʻnaltiruvchi apparatning alohida oʻrin tutishi borasida soʻz yuritadi. Muallifning fikricha, 
yoʻnaltiruvchi apparat quyidagi tarkibiy qismlardan tashkil topadi: 1) kirish; 2) mundarija, 3) boblarga 
ajratish; 4) shartli belgilar; 5) koʻrsatkichlar; 6) bibliografiya; 7) kolontitul (sahifa tepasidagi mavzu 
nomi). 

Oʻquvchilarni darsliklar bilan mustaqil ishlashga yoʻnaltirishda va didaktik materialni talab 
darajasida oʻzlashtirishlarini ta’minlashda yoʻnaltiruvchi apparatning tarkibiy tuzilmasidan oʻrin olgan 
materiallar oʻziga xos ahamiyat kasb etadi. 

V.V.Davidov oʻquv materialini tashkil etgan tushunchalar tizimini shakllantirish jarayoniga 
nisbatan quyidagi mantiqiy- psixologik talablarni qoʻyadi: 

- muayyan oʻquv fani yoki uning asosiy boʻlimlari tarkibiy tuzilishi bilan bogʻliq 
tushunchalarning oʻquvchilar tomonidan ularni keltirib chiqaruvchi moddiy sharoitlar mohiyatini tahlil 
etish yoʻli bilan oʻzlashtirilishi lozim; 

- umumiy va mavhum boʻlgan tushunchalarni oʻzlashtirish alohida va aniq tushunchalar bilan 
tanishishdan avval amalga oshirilishi kerak; 

- u yoki bu tushunchaning moddiy manbalarni oʻrganishda oʻquvchilar mazkur tushunchaning 
obyekti, mazmuni va tarkibiy tuzilishini belgilab beruvchi genetik, boshlangʻich hamda umumiy 
bogʻlanishlarni topa olishlari zarur; 

- mazkur aloqalar predmet-grafikli yoki belgili modellar vositasida amalga oshiriladi; 

- oʻquvchilar shunday predmetli harakatni vujudga keltirishlari kerakki, uning vositasida oʻquv 
materiallarida oʻz aksini topgan obyekt mohiyatini yorituvchi muhim aloqalarni aniqlash va xossalarini 
oʻrganishi zarur; 

- oʻquvchilar predmetli harakatlarni bajarishdan asta-sekin aqliy faoliyatni bajarishga kirishishlari 
lozim. 

Demak, oʻquvchilar boshlangʻich ta’lim darsliklaridagi oʻquv materiallari asosini tashkil etgan 
tushunchalarni ma’lum ketma-ketlik va izchillikda oʻzlashtirishlari, ular orasidagi aloqa va 
munosabatlarni modellarda aks ettira olishlari ular tomonidan fan asoslarini chuqur egallashlari uchun 
sharoit yaratadi. Darsliklarida ushbu faoliyatni amalga oshirishga doir mashqlar oʻz ifodasini topishi 
zarur. Ta’lim berish jarayoni intellektual faoliyat va mantiqiy munosabatlarning yuzaga kelishiga toʻla 
zamin yaratmaydi. Oʻzlashtirilayotgan material oʻquvchi uchun shaxsiy ma’no kasb etadi. Ya’ni, ta’lim 
bir xil sharoitda berilsada, oʻquvchilar tomonidan bilimlarni oʻzlashtirish turlicha boʻlishi mumkin. 
Shunga qaramay tadqiqot qilish maqsadida oʻquv materialini loyihalashda ushbu muammoni hal etish va 
ta’lim berishning qulay usullarini qoʻllash ijobiy natijalar beradi. 

Didaktikaning psixologik xususiyati, oʻquv materialining tarkibiy tuzilishini didaktik jihatdan tahlil 
qilish asosida yoritib beriladi. Bunday tahlil natijasida oʻquvchilarda bilim olishga nisbatan qiziqish 
yuzaga keladi, shu bois oʻquv materialining tuzilishiga alohida e’tibor berish zarur. 

TAQQOSLASHGA DOIR TOPSHIRIQLAR USTIDA ISHLASH TEXNOLOGIYASI 

M.M.Qosimova, BuxDU katta oʻqituvchisi 

F.F.Qosimov, BuxDU tayanch doktoranti 

 

Bunday turdagi ijodiy topshiriqlar boshlangʻich sinf matematika darsliklarida koʻplab uchraydi. 
Bunday topshiriqlarni tuzilishi va mazmuniga koʻra quyidagi turlarga ajratish maqsadga muvofiq: 

1. Tenglik, tengsizliklar toʻgʻri boʻlishi uchun sonlarni toʻgʻri topishga doir topshiriqlar. 
2. Tenglik, tengsizliklar toʻgʻri boʻlishi uchun amal ishoralarini toʻgʻri topishga doir topshiriqlar. 
3. Tenglik, tengsizliklar toʻgʻri boʻlishi uchun qavslarni toʻgʻri qoʻyishga doir topshiriqlar. 
4. Son, ifodalarni taqqoslashga doir topshiriqlar. 
5. Tenglik, tengsizliklar toʻgʻri boʻlishi uchun sonlar, amal ishoralari, qavslarni toʻgʻri tanlashga 

doir topshiriqlar. 
Boshlangʻich sinf oʻquvchisi «darchali» misol-topshiriqlarni bajarar ekan, ular «darcha» oʻrniga 

son yoki amal ishoralarni ongli tanlab qoʻyib, topshiriqning yechimini izlaydi. Bunday topshiriqlar ham 
oʻquvchi tafakkurining oʻsishiga katta hissa qoʻshadi. Chunki oʻquvchi, oʻrinli son yoki amalni oʻylab, 
fikrlab, tenglik yoki tengsizlikka qoʻyib, tegishli xulosa chiqaradi. Bu bilan oʻquvchi mantiqiy tafakkurni 
ishga soladi. Shu jihatdan koʻpchilik oʻquvchilar bunday topshiriqlarni qiziqish bilan bajaradilar. 

Boshlangʻich sinf matematika darsliklari mualliflari tenglik, tengsizliklar toʻgʻri boʻlishi uchun 
sonlarni toʻgʻri tanlashga doir topshiriqlarni turlicha ifodalashga harakat qilishgan. «Boʻsh katakni 
toʻldiring!», «Kerakli sonlarni qoʻying!», ««Darchalar»ni toʻldiring», «Tushirib qoldirilgan sonlarni 

